
the possibility of introducing an agricultural and 

Annotatsiya: Maqolada Oʻzbekistonda 

agroturizm va qishloq turizmini rivojlantirish 

imkoniyatlari va bosqichlari hamda uning 

tarkibiy qismlari toʻliq yoritilgan. Tahlil uchun 

qishloq xoʻjaligi va turistik klasterni joriy qilish 

imkoniyatlari asos qilib olingan 

Аннотация: В статье подробно описаны 

возможности и этапы развития агротуризма и 

сельского туризма в Узбекистане, а также его 

составляющие. В основу анализа положена 

возможность внедрения агротуристического 

кластера. 

KIRISH 

Oʻzbekistonda turizm sohasini rivojlantirishda xorijiy davlatlarni tajribasidan foydalanish 

bugungi kuning dolzarb masalalaridan biri boʻlib qolmoqda. Shu sababli ham turizmni 

rivojlantirishga kapital oqim va investitsiyalarni jalb qilishda xorijiy tajribalarni oʻrganish xususan, 

tez surʼatlarda rivojlanayotgan mamlakatlar tajribasidan foydalanish mamlakatimizga koʻproq 

samara keltiradi. Jahon bozorlarida boʻsh investitsion resurslarga boʻlgan talab va takliflarga 

qaraganda sezilarli koʻpaymoqda, shuning uchun mamlakatlar tashqi va ichki investitsiyalarni jalb 

qilish boʻyicha eng qulay sharoitlarni yaratishga harakat qilmoqdalar. Shunday ekan, koʻpgina 

mamlakatlarning soliq tizimi investorlar uchun yengillik va qulayliklarni koʻrib chiqmoqda, 

jumladan korxona foydasidan past stavka boʻyicha soliq undirish, investitsiya hajmiga qarab soliq 

imtiyozlarini tabaqalash, kapital kiritilishi sohasiga qarab soliq stavkalarini kamaytirish, xorijiy 

investitsiyalar ishtirokidagi korxonalar faoliyatining dastlabki yillarida soliq toʻlovlaridan ozod 

qilish, maxsus erkin iqtisodiy hududlarda agroturizm va qishloq turizmini rivojlantirishda soliq 

stavkalarini kamaytirish va boshqa soliq imtiyozlari qoʻllash muhim ahamiyat kasb etadi. 

ASOSIY QISM 

Rossiyalik olim A.B. Zdorov tomonidan agroturizm va qishloq turizmi tushunchasi 

quyidagicha taʼriflanadi yaʼni agroturizm va qishloq turizmi — qishloq xoʻjaligiga yoʻldosh tarmoq 

boʻlib, dam olishni tashkil etish orqali qishloq aholisini ish bilan taʼminlash va kontingentni jalb 

etish orqali fuqarolarning daromadlari va asosiy ishlab chiqarish hajmini oshirishdir. 

Baʼzi adabiyotlarda agroturizm va qishloq turizmi qishloq turizmining tarkibiy qismi ekanligi 

taʼkidlangan. Qishloq turizmining oldingi formasi yashash (joylashtirish) tushunchasi bilan qattiq 

bogʻlangan boʻlib, yuz yillar mobaynida mavjud boʻlib kelgan. Agroturizm va qishloq turizmi 

tushunchasi esa 1980 yillardan qoʻllanila boshlangan. Asta-sekinlik bilan esa muomalaga qishloq 

turizmi termini kirib kelgan va agroturizm va qishloq turizmi qishloq turizmining bir qismi sifatida 

qarab kelingan. 

Izlanishlarimiz natijasida mintaqada turizm yoʻnalishini tashkil etishning innovatsion 

modellari turistik klaster yondashuvi asosida, jumladan agroturizm va qishloq turizmini 

rivojlantirishga investitsiyalarni jalb qilishning tashkiliy-iqtisodiy asoslari oʻrganilgan boʻlib, 

istiqbolda qishloq xoʻjaligida joriy etishni rivojlantirish boʻyicha ilmiy xulosalar va takliflar ishlab 

chiqilgan. Tadqiqotning metodologik asosi nazariy va amaliy maʼlumotlarni, adabiy manbalar va 

nashrlarni oʻrganish natijasida shakllantirildi. Tadqiqotda nazariya va amaliyot oʻrtasidagi 

bogʻliqliklarga asoslanib, shu bilan birgalikda tahlil, taqqoslash, analogiya va sintez kabi usullardan 

foydalanilgan. 

Hozirgi kunda agroturizm va qishloq turizmini tez surʼatlar bilan rivojlanib borishi natijasida, 

xorijiy turistlarning diqqatini oʻziga tortmoqda. Agroturizm va qishloq turizmi Italiya, Ispaniya, 

Irlandiya, Fransiya, Shvesariya, Skandi-naviya mamlakatlarida rivojlanish boʻyicha yetakchi 

hisoblanadi. Agroturizm va qishloq turizmidan keladigan daromad turizmdan keladigan 

daromadning 10-20 %ini tashkil qilmoqda. Agroturizm va qishloq turizmi sohasida investitsion 

jarayonlarni faollashtirish liberal amortizatsiya toʻgʻrisidagi qonunga muvofiq, xususan AQSh, 

Buyuk Britaniya, Germaniya, Yaponiya, Italiya, Fransiya, Shvesiya, Shvesariya va boshqa 

mamlakatlarda anchadan buyon amal qiluvchi tezlashtirilgan amortizatsiya usullarini qoʻllash orqali 

amalga oshiriladi. Xususan, Angliyaning mehnat resurslari boʻyicha nazoratchilari maʼlumotlariga 

qaraganda, Amerika va Yaponiya sanoatining umumiy samaradorligi 15 %ga koʻtarildi, bunga 

sabab ishchi kuchlaridan foydalanish xarakterining oʻzgarishi kapital qoʻyilmalar – 25 %, 

texnologiyalardagi oʻzgarish-lar – 60%ga teng boʻldi. 

Jumladan, Samarqand viloyati boʻyicha istiqbolli investitsiya loyihalarini Yevropa tiklanish 

va taraqqiyot banki mablagʻlari hisobidan moliyalashtirish orqali 2019-2025 yillarda Oʻzbekiston 

Respublikasida turizm sohasini rivoj-lantirish Konsepsiyasi qulay iqtisodiy sharoitlar va omillarni 

yaratish boʻyicha olib borilayotgan islohotlarning samaradorligini oshirish, turizm sohasini jadal 

rivojlantirish boʻyicha ustuvor maqsad va vazifalarni belgilash, uning iqtisodiyotdagi oʻrni va 

ulushini oshirish, xizmatlarni diversifikatsiyalash va ularning sifatini oshirish boʻyicha turizm 

infratuzilmasini takomillash-tirishga qaratilgan. 

Maʼlumotlarga qaraganda, 2019 yilda respublikamizda 449 ta turistik tashkilotlar va 816 ta 

mehmonxonalar faoliyat yuritgan. 2017 yilda xorijiy turistlar qariyb 2,7 mln. kishiga va mahalliy 

turistlar soni 2,1 mln
7
 kishiga yetdi, bu oldingi yilga nisbatan mos ravishda 33,3 % va 16,6 % ga 

koʻp degani. Shu nuqtai nazardan respublikamizning bir nechta oliy va oʻrta maxsus taʼlim muassa-

salarida turizm sohasiga oid mutaxassislar tayyorlanadi va ularni kelgusida ish bilan taʼminlash 

uchun turistik obʼektlarni koʻpaytirish maqsadga muvofiqdir. Bunda mavjud turistik korxonalarning 

xizmatlari roʻyxatiga agroturistik xizmatlarni ham qoʻshgan holda xorijiy turistlarni jalb qilish 

mumkin. Shu bois, agroturizm va qishloq turizmi qishloq xoʻjalik korxonalariga va qishloq 

aholisiga yuqori foyda olish imkoniyatini berishi mumkin. Chunki, ular mavjud imkoniyatlardan 

foydalangan holda, agroturxizmatlar va mahsulotlarni taklif etishlari mumkin. 

XULOSA 

Respublikamizda agroturizm va qishloq turizmini tashkil etish orqali qishloqda yangi ishchi 

oʻrinlari yaratiladi; ekologik toza mahsulot ishlab chiqarishga harakat qilinadi; qishloqqa pul 

mablagʻlari, shu bilan birga xorijiy valyuta oqib kirishi ortadi; qishloqning farovonligi oshadi; 

qishloqda zamonaviy ijtimoiy maishiy infrastruktura yaxshilanadi va yangilari yaratiladi; yangi 

servis xizmat bilan bogʻliq boʻlgan kasblar hosil boʻladi; hunarmandchilik rivojlanadi. Agroturizm 

va qishloq turizmining mavsumiy xarakterga ega ekanligi, yaratilayotgan turxizmatlar va 

agroturmahsulotlarning import mahsulotlar bilan raqobatlasha olish qobiliyati, yuqori malakali 

kadrlar yetishmasligi, hududlardagi madaniy muhitga zarar yetkazilishi mumkinligi uning bir 

maromda oʻsishiga va rivojlanishiga salbiy taʼsir qilishi mumkin. Shu bois, mamlakatimizda 

agroturizm va qishloq turizmini rivojlantirish uchun quyidagi chora-tadbirlarni amalga oshirish 

zarur: 

Birinchidan, agroturistik xizmatlarga boʻlgan talabni oʻrganish va turistlar qanday dam olish 

joylarini afzal koʻradi. Masalan, xorijiy tadqiqotchilarning natijasiga koʻra, agroturizm va qishloq 

turizmining ekoturizm va etnoturizm koʻrinishi bilan qiziqishgan. Agroturistik xizmatlarni sotib 

oluvchilarni oʻrganish va agroturistik xizmatlarga qanday narx belgilash zarurligi. Bozorni 

oʻrganish-agroturistik mahsulotlar harakatini aniqlash. 

Ikkinchidan, agroturizm va qishloq turizmi bilan shugʻullanmoqchi boʻlgan oilaviy 

tadbirkorlar va fermer xoʻjaliklarining zarur boʻlgan moddiy-texnik bazasi oʻrganiladi. Qishloqning 

infratuzilmasi oʻrganiladi va kamchiliklar bartaraf etiladi. 

